
SDAVLAT XARIDLARI 

JARAYONIDA E’TIBORSIZ 
IJROCHILARNI IMKONIYATINI 

CHEKLASH MASALALARI

G‘ofurov Temur Baxrom o‘g‘li
Toshkent davlat iqtisodiyot universiteti

Annotatsiya: Maqolada davlat xaridlari tizimida erishilgan yutuq va kamchiliklar, davlat xaridlari ijrochilarining e’tiborsiz­
ligini kamaytirish, buyurtmachilarga shartnomada ko‘rsatilgan aniq parametrlarga asoslangan tovarlarni yetkazilishini 
ta’minlash, shartnoma shartlarini bajarish davrida kelib chiqadigan nizolarni bartaraf etish, davlat xaridlarida korrupsion 
holatlarni kamaytirish, xarid jarayonlarida shaffoflikni ta’minlash, ishonchsiz ijrochilar ro‘yxatini shakllantirish to‘g‘risida 
fikirlar bayon etilgan. Shu bilan birgalikda davlat xaridlari jarayonida buyurtmachi va ijrochining huquq va manfaatlarini 
tenglashtirish hamda yagona yetkazib beruvchilar borasidagi ilmiy hamda amaliy yondashuvlar yoritilgan.

Kalit so‘zlar: elektron do‘kon, auksion, xaridlar rejasi, tovar, buyurtmachi, ijrochi, shaffoflik, yagona yetkazib beruvchilar, 
elektron savdo.
Abstract: The article discusses improving the efficiency of the state procurement system, addressing achievements and 
shortcomings. It emphasizes reducing corruption in state procurements, ensuring the delivery of goods based on specific 
parameters specified in the contracts to enhance the transparency of procurement processes. The article also highlights 
measures to eliminate distortions during the execution of contract terms, ensuring integrity in suppliers’ registration, and 
balancing the rights and interests of both buyers and suppliers in the state procurement process.

Key words: innovative approach, attractiveness, integrated approach, potential, efficiency, infrastructure, “concentration 
center”, creative approach, perspective.
Аннотация: В статье описаны достижения и недостатки системы государственных закупок, снижения халатности 
руководителей государственных закупок, обеспечения поставок товаров заказчикам исходя из конкретных пара­
метров, указанных в контракте, устранения споров, возникающих в ходе исполнения контракта, снижение случаев 
коррупции в сфере госзакупок, идеи закупок по обеспечению прозрачности процессов, формирование списка 
ненадежных исполнителей. При этом освещены научно-практические подходы к уравниванию прав и интересов 
заказчика и исполнителя и отдельных поставщиков в процессе государственных закупок.

Ключевые слова: интернет-магазин, аукцион, план закупок, товар, заказчик, исполнитель, прозрачность, единые 
поставщики, электронная коммерция.

K I R I S H
Davlat xaridlari hajmini maqbul darajada ushlab turish uchun ularning yuqori samaradorligini ta’minlash 

muhim ahamiyatga ega. Shunga qaramay, davlat sektorida xususiy sektorga xos bo‘lgan xaridlar samarador­
ligini oshirish uchun rag‘batlantiruvchi omillar mavjud emas. Bu holat davlat xizmatining boshqa sohalariga 
qaraganda yuqori darajada korruptsiya xavfini yuzaga keltiruvchi omil hisoblanadi. Oʻzbekiston hukumati davlat 
xaridlarining budjet barqarorligini taʼminlash va davlat sektori ehtiyojlarini qondirishning muhim omili hamda 
iqtisodiyotni tartibga solish vositasi sifatidagi rolini anglagan holda 2000─2011-yillarda ushbu sohada kompleks 
chora-tadbirlarni qabul qildi. 

Davlat xaridlari tizimini optimallashtirish va xaridlar tizimini kengaytirish davlat xaridlarini sifat jihatidan 
yangi bosqichga ko‘tarish muhim ahamiyatga ega:

1)	 elektron auksion savdolari asosida yetkazib beruvchilarni tanlashning yangi turi joriy etildi;

2)	 oshkoralikni takomillashtirish chora-tadbirlari amalga oshirila boshlandi;

3)	 kichik biznesni qo‘llab-quvvatlash vositasi sifatida davlat xaridlaridan foydalanish faollashtirildi;

4)	 Hukumatning komissiyasini tuzish orqali davlat xaridlarini institutsionallashtirish kabilar.

A D A B I Y O T L A R  T A H L I L I  V A  M E T O D L A R
Davlar xaridlari platformasini rivojlantirish muammolari mutaxassislar tomonidan nazariy va amaliy jihatdan 

muntazam muhokama qilinib kelinmoqda. Jumladan, mazkur tadqiqot ishlari M.Yudkevich, S.G.Pivovarova, 
L.P.Kurakovlarning kabi xorijlik mutaxassislar va yurtdoshlarimiz U.O‘roqov, U.Burxonov, J.Umarov kabi iqti­
sodchi olimlarning fikricha davlat xaridlari davlat iqtisodiyoti bilan chambarchas bog‘liqligini, xaridni tashkil etish 
tartib-taomillari, davlat xaridlariga oid umumiy talablar, davlat xaridini takomillashtirishdagi mavjud muammolar 
hamda ularni bartaraf etish yo‘nalishlarini o‘rganish borasida nazariy va amaliy bilimlarni shakllantirish muhim 
ahamiyatga egaligini ta`kidlab o‘tishgan. 

Davlat xaridlari tizimini muntazam yangilanishi, rivojlanishi budjet mablag‘larini sezilarli darajada tejash 
va tadbirkorlar faoliyatini samaradorligini oshirishi hamda soliq tizimida soliqlarni berkitish kabi umumiqtisodiy 
taraqqiyoti muhim omillaridan ekanligi soha mutaxassislari tomonidan e’tirof etilgan. Davlat xaridlari sohasini 
funksiyalari nuqtai nazaridan ko‘rib chiqsak, xaridlarini samarali tashkil etishdan ko‘zlangan maqsad budjet va 
budjetdan tashqari jamg‘armalardan mablag‘ oluvchilar hamda korporativ buyurtmachilarning ehtiyojlari uchun 
tovar (ish, xizmat)larni optimal narx va sifatda sotib olishga, budjet mablag‘larini imkon qadar tejash bilan bir 
qatorda, ijrochilar orasida teng raqobatni hosil qilish orqali xarid jarayonlarini to‘liq va qonuniy amalga oshiri­
lishida korrupsiyaga yo‘l qo‘ymaslikdan iborat.

T A H L I L  V A  N A T I J A L A R
Davlat xaridlari sohasida budjet mablag‘larini imkon qadar iqtisod qilinishiga budjet va korporativ buyurt­

machilarini ortiqcha ovoragarchiliksiz tovar va xizmatlarni qabul qilib olish imkonini yaratib, buyurtmachi 
hamda ijrochining talab va huquqlarini tenglashtirdi. Xususan, xarid.uzex.uz elektron savdo tizimida 2023-yilda 
146836,6 ta shartnoma imzolangan bo‘lib, bir yilda o‘rtacha 1 mlrd so‘mgacha budjet mablag‘lari tejalganini 
ko‘rish mumkin (1-rasm). 

1-rasm: O‘zRTXBda tuzilgan bitmlar hajmi dinamikasi (2022-2023-yillar faoliyati yakunlari)

Sohani rivojlanishi mablag‘larni tejalishi bilan bir qatorda tadbirkorlarni keng miqyosda faoliyat olib bori­
shiga, logistika sohasini sezilarli darajada rivojlanishiga va davlat xaridlarini tashkil etish hamda amalga 
oshirish chog‘ida qonun hujjatlarida nazarda tutilmagan tekshiruvlar o‘tkazilishiga, hisobot berish shakllarini 
talab qilishga yo‘l qo‘yilmasligi xarid jarayonin samaradorligini sezilarli darajada oshirdi.

Xarid qilish tartib-taomillari ustidan jamoatchilik nazorati ochiqlik va shaffoflik prinsiplarini joriy etilishi, 
“Davlat xaridlari to‘g‘risida”gi Qonun talablariga muvofiqligini baholashni amalga oshirishga, tekshiruv tadbir­

jarayonini shaffof va manfaatlar to‘qnashuvisiz amalga oshirilishiga zamin yaratdi.
Davlat xaridlari elektron platformasining asosiy maqsadi budjet mablag‘larini tejash hisoblanadi. Jumladan, 

2023-yildan buyon O‘zbekiston Respublikasi tovar-xom ashyo birjasining davlat xaridlari bo‘yicha xarid.uzex.
uz elektron savdo tizimida jami 6,6 trln so‘mlik 146 mingdan ziyod bitimlar tuzilgan bo‘lib, tuzilgan bitimlarning 
hajmi 2022-yilning mos davriga nisbatan 1,4 marotabaga o‘sgan. Shuningdek, elektron davlat xaridlarida 11 
mingdan  ziyod  mahalliy tadbirkorlik subyektlari va 104 ta norezidentlar ishtirok etgan. O‘tkazilgan elektron 
davlat xaridlarining 20 foizi  budjet buyurtmachilari,  80 foizi  korporativ buyurtmachilarining ulushlariga to‘g‘ri 
kelgan. Hududlar kesimida eng yirik bitimlar Toshkent shahri va Toshkent viloyati  (71 foiz), Andijon  (5 foiz), 
Navoiy (4 foiz) hamda Qashqadaryo va Buxoro (3 foiz) viloyatlarida tuzilgan. 2024-yil 1 yanvar holatiga xarid.
uzex.uz platformasi orqali 1 107.2 mlrd so‘m tejalganligini ko‘rish mumkin. Shu bois davlat xaridlari platfor­
masini rivojlantirish, qator kamchiliklarini bartaraf etish, platformadan samarali foydalanish borasida amalga 
oshirilayotgan ishlar ham bugungi kunning eng muhim va dolzarb masalalaridan biriga aylanmoqda.

Bugungi kunda mazkur platformada muntazam o‘zgarishlar va yangilanishlar olib borilishiga qaramasdan 
e`tiborsiz ijrochilar va kelishilgan xaridlar mavjudligi tizimning og‘riqli nuqtasi bo‘lib kelmoqda. Tizimning birgina 
elektron do‘kon bo‘limida mas`uliyatsiz ijrochilar tomonidan o‘rtacha 15% shartnomalarini bekor qilinganining 
guvohi bo‘lish mumkin. Shartnomalarning bekor bo‘lishining asosiy sababi mas`uliyatsiz va aniq bir yo‘nalishga 
ega bo‘lmagan korxonalar tomonidan tovar va xizmatlarga asl narxidan kam bo‘lgan narxlarni taklif qilib lotlarni 
shakllantirishi, buyurtmachilar tomonidan joylashtirilgan lotlarda g‘alaba qozongan ijrochilarni belgilangan para­
metrlarga to‘g‘ri kelmaydigan tovarlarni taklif qilinishi kabi holatlar mavjudligini guvohi bo‘lish mumkin. Bunday 
holatlar 10 tadan 3 tasida kuzatilish hech kimga sir emas ko‘rish mumkin. Buyurtmachi tomonidan ijrochilarga 
tovar va xizmatlar uchun lotlarni joylashtirib berilishini va lotda ko‘rsatilgan parametrlarga mos bo‘lmagan tovar 
va xizmatlarni yetkazilishi yoki real pul ko‘rinishida qabul qilib olish kabi korrupsion holatlarni uchrashi, xaridlarni 
aksariyat qismini ochiqlik va shaffoflikni ta’minlovchi axborot-kommunikatsiya tizimidan foydalanmagan holda 
amalga oshirilishi, xarid qilish tartibini nazorat qilish tizimining bugungi kundagi talabga javob bermasligi hamda 
davlat xaridlari sohasidagi hujjatlarga rioya etmaslik holatlariga yo‘l qo‘yishning ko‘payishi, elektron do‘konda 
tanlov yakunlangandan so‘ng tovar (ish, xizmat)lar uchun optimal narxni taklif qilgan korxona ma`lumotlarini 
ko‘rinmasligi kabi holatlar mas`uliyatsiz ijrochilarning ko‘payishiga sabab bo‘lmoqda. 

Xaridlar jarayonida ikki tomonning huquqlarining tengligini ta`minlash xaridlarni samarali va sifatli amalga 
oshishining muhim omil bo‘lib xizmat qiladi. Buyurtmachilar tomonidan xarid qilinadigan tovarlar to‘g‘risida 
to‘liq ma`lumotga ega bo‘lmasligi, xaridni noto‘g‘ri shakllanishiga sabab bo‘ladi. Bu esa o‘z o‘rnida buyurtmachi 
va ijrochi o‘rtasida tushunmovchilikni keltirib chiqaradi. Buyurtmachilar tomonidan e’lon joylashtirish vaqtida 
mutaxassislar fikrini o‘rganmaslik, tovar to‘g‘risida to‘liq ma`lumotga ega bo‘lmaslik, bu borada e`tiborsizligi, 
amaliy ko‘nikmalarni yetishmasligi budjet buyurtmachilarining tizimdagi og‘riqli nuqtalaridan biridir.

X U L O S A
Davlat xaridlari tizimi budjet mablag‘larini tejash bilan bir qatorda yurtimizda kichik tadbirkorlik subyektla­

rini sezilarli darajada rivojlanishiga va tadbirkorlarni soliq tizimida ijobiy faoliyat yuritilishiga ham zamin yaratib 
berdi. Prezidentimiz qarorlari va muntazam yangilanishlar tizimni tobora ochiqlik va shaffof faoliyat yuritishiga 
hamda tadbirkorlar o‘rtasida mustaqil raqobatni paydo bo‘lishiga ham imkon yaratdi. Bu davlat xaridlari tizimini 
yangi pog‘onalarga olib chiqmoqda. Tizim foydalanuvchilar uchun bir vaqtning o‘zida buyurtmachi yoki yet­
kazib beruvchi sifatida faoliyat yurish imkonining mavjudligi nafaqat tadbirkorlar balki budjet tashkilotlarini o‘z 
mahsulotlari bilan bozorga kirishlariga imkoniyat yaratib berdi. Tizimda tovar va mahsulotlar uchun optimal 
narx va sifatni taklif etilishi platformani zamonaviy milliy marketpleys sifatida shakllanishiga va foydalanuvchilar 
tomonidan keng qo‘llanilishiga muhim omil bo‘lib xizmat qilmoqda. Bu esa, o‘z navbatida, yurtimiz iqtisodiyotini 
barqarorlashtirish bilan bir qatorda, jarayonlarni ochiq va shaffof tarzda amalga oshishini ta`minlaydi hamda 
korrupsion holatlarga qisman bo‘lsada to‘siq bo‘ladi. 

Adabiyotlar ro‘yxati:
1.	 O‘zbekiston Respublikasining 22.04.2021-yildagi “Davlat xaridlari to‘g‘risida”gi O‘RQ-684-son Qonuni. https://lex.uz › 

docs

